
ރައްޔިތުންގެ މަޖިލިސް
އެޖެންޑާ
ޖަލްސާ:
17 ވަނަ ރައްޔިތުންގެ މަޖިލީހުގެ 56 ވަނަ ޖަލްސާ

ތަން:
ރައްޔިތުންގެ މަޖިލީހުގެ ގެ
ތާރީޚް:
26 އޮކްޓޯބަރ 2009 ހޯމަ ދުވަސް


8 ޛުލްޤަޢިދާ 1430

ގަޑި:
ހެނދުނު 9:00 ގައި
· ޞަލަވާތް

· ރިޔާސަތުން އަންގާ އެންގުންތައް
· ސުވާލު
· ޕެޓިޝަން
· ކޮމިޓީން ހުށަހަޅާ ރިޕޯޓް
· މެންބަރުން ހުށަހަޅާ ބިލު
· ސަރުކާރުން ހުށަހަޅާ ބިލު
· މެންބަރުން ހުށަހަޅާ ބިލު
· ނިންމުން
ހެނދުނު 9:00 ގައި
ޞަލަވާތް

"بسم الله الرحمن الرحيم، الحمد لله والصلاة والسلام على رسول الله وعلى آله وصحبه ومن والاه - މަޖިލިސް ފެށުނީ"
ރައްޔިތުންގެ މަޖިލީހުގެ ރައީސް އަންގަވާ ބައެއް އެންގެވުންތައް
ހެނދުނު 9:04 ގައި
ސުވާލު
1. ކެނދިކުޅުދޫ ދާއިރާގެ މެންބަރު އަޙްމަދު ޢީސާ، މިނިސްޓަރ އޮފް ހައުސިންގ، ޓްރާންސްޕޯޓް އެންޑް އެންވަޔަރަންމަންޓް އަލްފާޟިލް މުޙަންމަދު އަސްލަމާ ކުރައްވާ ސުވާލު؛
ނ. ކުޑަފަރިއަކީ އަދި މިހާތަނަށް ލަފާފުރުމުގެ މައްސަލަ އެއްވެސް ގޮތަކަށް ޙައްލުކޮށްދެއްވިފައިނުވާ ރަށެކެވެ. މިހެން، މިދެންނެވީ އެރަށުގެ ފާލަންވެސް ހަލާކުވެފައިވާތީއާއި، ފާލަން މިހާރު އެއްވެސް ވަރަކަށް ބޭނުންނުކުރެވޭތީއެވެ.
ކުޑަފަރީ ފަޅުގެ މައްސަލައަކީ އެރަށުގެ ރައްޔިތުން ޒަމާނުއްސުރެ އެކަމަށް އެދެމުންދާ، އެކަމަށް ސަރުކާރުގެ އެހީތެރިކަން ލިބުން ލަސްވެފައިވާތީ، ރައްޔިތުންގެ ފައިސާއާއި އަދިވެސް ހެޔޮއެދޭ ފަރާތެއްގެ އެހީތެރިކަމާއެކު، ފަޅުކޮނުމުގެ މަސައްކަތް ފެށުމަށްފަހުވެސް، ދިމާވި ސަބަބުތަކަކަށްޓަކައި ހުއްޓި، މިހާހިސާބަށް ދިޔައިރުވެސް އެއްވެސް ޙައްލެއް ހޯދިފައިނުވާ މައްސަލައެކެވެ.

ކުރީގެ ސަރުކާރުން ކޮންމެ އިންތިޚަބާ ދިމާކޮށް، ރައްޔިތުން ރުއްސުމުގެ ބޭނުމުގައި ތަކުރާރުކޮށް އެތައްފަހަރަކު ވަޢުދުވެފައި، އިންތިޚާބު ނިމުނީމާ އަޅާނުލައި ދޫކޮށްލަނީއެވެ.އަދި ހަމަ މިގޮތުން ބައެއް ފަހަރަށް، ފަޅުކޮންނަށް ސަރވޭކުރުން ކަހަލަ ކަންތައްތައްވެސް ކޮށްފައި، ފަހުން ޚަބަރެއްނުވެ ގޮސްފައިވެއެވެ.

ނިމިދިޔަ ސަރުކާރުގެ ފަހުކޮޅު، އެއަހަރު، ފަޅުކޮނެދޭނެކަމަށް ބުނެ، ބަޖެޓުގައި ފައިސާ ހިމެނި ވާހަކާއާއި، ބިޑަށްލީ ވާހަކައާއި، މަސައްކަތްކުރާނެ ފަރާތެއް ލިބުނުހާއަވަހަކަށް މަސައްކަތް ފަށާނެ ވަހާކަވަނީ ރާއްޖޭގައި ނުކުންނަ ދުވަހު ނޫހެއްގައިވެސް ޖަހާފައެވެ.

· ޤަބޫލުކުރެވޭ ގޮތުގައި، އޭގެފަހުން މިހާރު ދެއަހަރުވީ އިރުވެސް، ކުޑަފަރީ ފަޅުގެ މަސައްކަތް ނުފެށިފައިވަނީ އަދިވެސް މަސައްކަތްކުރާ ފަރާތެއް ނުލިބޭތީތޯ؟ ނޫނީ ސަރުކާރު ބަދަލުވީމާ، ކުރީގެ ސަރުކާރުގެ ބަޖެޓުގައި ފައިސާ ހިމަނައި ފެށުމަށް ތައްޔާރުކޮށްފައިހުރި މަޝްރޫޢުތައް، މިސަރުކާރުން ހުއްޓާލީތޯ؟ ނޫނީ ސަރުކާރު ބަދަލުވިއިރު، މިފައިސާ ވީގޮތެއް ނޭގި ގެއްލުނީތޯ؟
އެއަށްފަހުގައި

ޕެޓިޝަން
2. ތުޅާދޫ ދާއިރާގެ މެންބަރު ނާޒިމް ރަޝާދު، ރައްޔިތުންގެ މަޖިލީހަށް ހުށަހަޅާ ޕެޓިޝަން ހުށަހެޅުއްވުން
އެއަށްފަހުގައި

ކޮމިޓީން ހުށަހަޅާ ރިޕޯޓް
3. ޤާނޫނު ނަންބަރު 2008/1 (ސިފައިންގެ ޤާނޫން) އަށް .. ވަނަ އިޞްލާޙު ގެނައުމުގެ ބިލު ޤައުމީ ސަލާމަތުގެ ކޮމިޓީން ދިރާސާކުރައްވާ ފުރިހަމަކުރެއްވިގޮތުގެ ރިޕޯޓްް ހުށަހެޅުމާއި، އެބިލުގެ ދެވަނަ ކިޔުމުގެ ރިޕޯޓްކުރުމުގެ މަރުޙަލާއާއި ތިންވަނަ ކިޔުން އޮންނާނެ ތާރީޚު އިޢުލާނުކުރުން
މިބިލުގެ ދެވަނަ ކިޔުމުގެ ރިޕޯޓްކުރުމުގެ މަރުޙަލާއާއި ތިންވަނަ ކިޔުން އޮންނާނީ، 29 އޮކްޓޯބަރ 2009 ވާ ބުރާސްފަތި ދުވަހު، 17 ވަނަ ރައްޔިތުންގެ މަޖިލީހުގެ 59 ވަނަ ޖަލްސާގައި

އެއަށްފަހުގައި

4. އިޤްތިޞާދީ ކަންކަމުގެ ކޮމިޓީން ޤާނޫނު ނަންބަރު 78/71 (ދިވެހިރާއްޖޭގެ އެއަރޕޯޓަކުން ރާއްޖެއިން ބޭރަށް ފުރާ ފަސިންޖަރުންނަގެ އަތުން އެއަރޕޯޓް ސަރވިސް ޗާޖް ނެގުމާބެހޭ ޤާނޫނު) އަށް .. ވަނަ އިޞްލާޙު ގެނައުމުގެ ބިލު ދިރާސާކުރައްވާ ނިންމެވި ގޮތުގެ ރިޕޯޓް ހުށަހެޅުމާއި، އެބިލުގެ ދެވަނަ ކިޔުމުގެ ރިޕޯޓްކުރުމުގެ މަރުޙަލާއާއި ތިންވަނަ ކިޔުން އޮންނާނެ ތާރީޚު އިޢުލާނުކުރުން
މިބިލުގެ ދެވަނަ ކިޔުމުގެ ރިޕޯޓްކުރުމުގެ މަރުޙަލާއާއި ތިންވަނަ ކިޔުން އޮންނާނީ، 29 އޮކްޓޯބަރ 2009 ވާ ބުރާސްފަތި ދުވަހު، 17 ވަނަ ރައްޔިތުންގެ މަޖިލީހުގެ 59 ވަނަ ޖަލްސާގައި
އެއަށްފަހުގައި
5. ރައީސުލްޖުމްހޫރިއްޔާއާއި ރައީސުލްޖުމްހޫރިއްޔާގެ ނައިބުގެ މުސާރައާއި އެހެނިހެން ޢިނާޔަތްތަކާބެހޭ ބިލު ކޮމިޓީން ދިރާސާކުރައްވައި ފުރިހަމަކުރެއްވިގޮތުގެ ރިޕޯޓް ހުށަހެޅުމާއި، އެބިލުގެ ދެވަނަ ކިޔުމުގެ ރިޕޯޓްކުރުމުގެ މަރުޙަލާއާއި ތިންވަނަ ކިޔުން އޮންނާނެ ތާރީޚު އިޢުލާނުކުރުން
މިބިލުގެ ދެވަނަ ކިޔުމުގެ ރިޕޯޓްކުރުމުގެ މަރުޙަލާއާއި ތިންވަނަ ކިޔުން އޮންނާނީ، 29 އޮކްޓޯބަރ 2009 ވާ ބުރާސްފަތި ދުވަހު، 17 ވަނަ ރައްޔިތުންގެ މަޖިލީހުގެ 59 ވަނަ ޖަލްސާގައި
އެއަށްފަހުގައި
6. ކުޑަކުދިންނަށް ޖިންސީ ގޯނާ ކުރާ މީހުންނާމެދު ޚާއްޞަ އުސޫލުތަކަކަށް ޢަމަލުކުރުމުގެ ބިލު އިޖުތިމާޢީ ކަންކަމުގެ ކޮމިޓީން ދިރާސާކުރައްވައި ފުރިހަމަކުރެއްވިގޮތުގެ ރިޕޯޓް ހުށަހެޅުމާއި، އެބިލުގެ ދެވަނަ ކިޔުމުގެ ރިޕޯޓްކުރުމުގެ މަރުޙަލާއާއި ތިންވަނަ ކިޔުން އޮންނާނެ ތާރީޚު އިޢުލާނުކުރުން
މިބިލުގެ ދެވަނަ ކިޔުމުގެ ރިޕޯޓްކުރުމުގެ މަރުޙަލާއާއި ތިންވަނަ ކިޔުން އޮންނާނީ، 29 އޮކްޓޯބަރ 2009 ވާ ބުރާސްފަތި ދުވަހު، 17 ވަނަ ރައްޔިތުންގެ މަޖިލީހުގެ 59 ވަނަ ޖަލްސާގައި
އެއަށްފަހުގައި

މެންބަރުން ހުށަހަޅާ ބިލު
7. ތުލުސްދޫ ދާއިރާގެ މެންބަރު ރޮޒައިނާ އާދަމް ހުށަހަޅުއްވާފައިވާ، އަންހެނުންނަށް ލުއި ލޯނު ދޫކުރުމުގެ ބިލުގެ ފުރަތަމަ ކިޔުން އިއްވެވުން
މިބިލުގެ ދެވަނަ ކިޔުން އޮންނާނީ 2 ނޮވެމްބަރ 2009 ވާ ހޯމަ ދުވަހު، 17 ވަނަ ރައްޔިތުންގެ މަޖިލީހުގެ 60 ވަނަ ޖަލްސާގައި
އެއަށްފަހުގައި

ސަރުކާރުން ހުށަހަޅާ ބިލު
8. ދިވެހިރާއްޖޭގެ ޝަރުޢީ ކޯޓުތަކާއިބެހޭ ބިލުގެ ދެވަނަ ކިޔުމުގެ ބަހުސްގެ މަރުޙަލާ ކުރިއަށްގެންދެވުން
އެއަށްފަހުގައި
9. ހެއްކާބެހޭ ބިލުގެ ދެވަނަ ކިޔުމުގެ ބަހުސްގެ މަރުޙަލާ ކުރިއަށްގެންދެވުން
އެއަށްފަހުގައި
މެންބަރުން ހުށަހަޅާ ބިލު
10. ކުޅުދުއްފުށި ދެކުނު ދާއިރާގެ މެންބަރު މުޙަންމަދު ނަޝީދު ހުށަހަޅުއްވާފައިވާ، ދަރިވަރުންގެ ލޯނުގެ ބިލުގެ ދެވަނަ ކިޔުމުގެ ބަހުސްގެ މަރުޙަލާ ކުރިއަށްގެންދެވުން
​
ހަވީރު 4:00 ގައި
ނިންމުން

